
 
 

Vest-Telemarkrådet, Kviteseidgata 18, 3850 Kviteseid 
Tlf: 402 38 178, aa@vest-telemark.no, www.vt-radet.no 

Org. nr: 975.476.588 

Vest-Telemarkrådet

 
     6. april 2018     
 
 

          Innkalling til møte i Vest-Telemarktinget 
 
 
          
                                    Stad:        Kommunestyresalen Tokke kommune, Dalen 
                                    Dato:       Tysdag  24. april  2018  
                                    Kl.slett:   09.30  
 
 
I tråd med vedtektene blir det no kalla inn til møte i Vest-Telemarktinget i kommunestyresalen 
Tokke kommune, Dalen. 
 
Etter handsaming av dei ordinære sakene, legg vi opp til orienteringar om fylgjande tema: 
 

- “Samferdsel».  Dagleg leiar i Haukelivegen AS Børge Skårdal er invitert til å gi ei 
statusorientering om arbeidet med E 134, R 41, R 36 og rullering av NTP.   
 

- «Digitalisering». I samband med Vest-Telemark sitt planlagte felles digitaliseringsarbeid, 
er ein fagperson invitert til å gi ei orientering om betydninga av ei slik satsing.  
 

 
Tingmøtet varer til kl. 11.30 og etter dette er alle invitert til felles lunsj på Dalen Hotel. 
 
 
Vi ynskjer dykk vel møtt på Dalen 24. april. 
 
 
 
Venleg helsing 
Vest-Telemarkrådet 
 
 
Jon Rikard Kleven (sign)                                                                            Anne Aasmundtveit      
Regionordførar                   Regionrådsleiar 



Vest-Telemarktinget       Møte, 24. april 2018 
 
 
Sakliste til møte i Vest-Telemarktinget 24. april 2018  
 
 
 
     01/2018   Opprop 
 
 

02/2018   Godkjenning av innkalling og sakliste 
 
 

03/2018   Val av 1 person til å skrive under protokollen i lag med 
                 regionordførar     

 
 
     04/2018   Godkjenning av årsmelding og årsrekneskap 2017 for  

                Vest-Telemarkrådet  
 
      

05/2018   Val av revisor 
 
      

06/2018    Orienteringssaker: 
   

1. Samferdsel 
 

2. Digitalisering 
 

  
 



Vest-Telemarktinget                                                          Møte, 24. april 2018  
 
 
 
Sak 04/2018   Godkjenning av årsmelding og årsrekneskap for 
                        Vest-Telemarkrådet 2017 
 
 
 
Forslag til årsmelding og årsrekneskap for 2017 vart handsama i rådsmøte 13. mars 2018, der 
det vart gjort slikt vedtak:  
 
Vest-Telemarkrådet rår Vest-Telemarktinget til å godkjenne det framlagte  
forslaget til årsmelding og årsrekneskap 2017.  
 
Dette vert no lagt fram for Vest-Telemarktinget med fylgjande forslag til vedtak: 
 
Vest-Telemarktinget godkjenner det framlagte forslaget til årsmelding og årsrekneskap for 
Vest-Telemarkrådet 2017. 
 



 

Årsmelding 2017 

Til handsaming i Vest-Telemarktinget 24.04.2018 

Vest-Telemarkrådet, Kviteseidgata 18, 3850 Kviteseid 
Tlf: 402 38 178, aa@vest-telemark.no, www.vt-radet.no 

Org. nr: 975.476.588

Innleiing 

Vest-Telemarkrådet er regionalt samarbeidsorgan for kommunane Fyresdal, Kviteseid, Nissedal, Seljord, 
Tokke og Vinje. Samarbeidet vart etablert i 1993, og er organisert som interkommunalt samarbeid etter 
kommuneloven § 27 som eige rettssubjekt.  

Rekneskapsåret 2017 

Interkommunale samarbeid etter § 27 i kommunelova og som er eige rettssubjekt fører særrekneskap. 
Særrekneskap avleggast etter kommunale rekneskapsprinsipp i samsvar med forskrift om årsbudsjett, 
årsrekneskap og årsmelding for interkommunale selskap. 

Rekneskapsførar: Fyresdal kommune 
Revisor: Telemark kommunerevisjon IKS 

Økonomi 

Årets rekneskap syner eit rekneskapsmessig mindreforbruk i høve til justert budsjett på 1.438.107,- 
kroner. Mindreforbruket kjem av at Vest-Telemarkrådet i stor grad har budsjett basert på prosjektstyrte 
kostnadar, og tidsperspektivet for gjennomføring vert av ulike grunnar endra i løpet av året. 
Renteinntekter i 2017 var på 82.886,- kr. 

Forklaring på mindreforbruk i høve til justert budsjett 2017: 

Det er eit mindreforbruk på fylgjande prosjekt: prosjektet «ByR i Vest-Telemark», «Interkommunalt 
samarbeid» og «Velferdsteknologi». Utover dette er det mindre avvik på dei opphavelege postane som 
har ført til eit overskot.  

Overskotet er teikn på at ein har utsett planlagte oppgåver, og desse gjennomførast påfylgjande år. 
Dersom det syner seg at desse aktivitetane ikkje skal gjennomførast, vert det lagt fram forslag til 
omdisponering av midlane etter dei aktuelle prosjekta er avslutta. 

Leiinga 

Erik Skjervagen, ordførar i Fyresdal kommune har vore regionordførar i 2017 med Jon Rikard Kleven, 
ordførar i Vinje kommune som regionvaraordførar. Regionordførar og regionvaraordførar veljast for to år, 
og det var nytt val på Vest-Telemarktinget i møtet 5. desember 2017. Då vart Jon Rikard Kleven vald som 
regionordførar, og Jarand Felland, ordførar i Tokke kommune vart vald som regionvaraordførar. Valet gjeld 
for perioden 2018-2019. 

Tilsette 

I 2017 var det to tilsette: Kjell Gunnar Heggenes (regionrådsleiar / dagleg leiar) og Ole Dalen 
(utviklingsleiar). Kjell Gunnar Heggenes gjekk av med pensjon frå 1.1.2018, og det er tilsett ny 
regionrådsleiar: Anne Aasmundtveit med oppstart frå 1.1.2018. 

Etisk standard - likestilling - diskriminering 

Vest-Telemarkrådet legg høg etisk standard til grunn i si verksemd og det er pr. i dag ikkje planlagt 
konkrete tiltak utover dette. Det same gjeld innafor områda likestilling og diskriminering. 

Styrande dokument 
Fylgjande dokument legg føringar for arbeidet i Vest-Telemarkrådet: 

• Budsjett (årleg) 
• Arbeidsprogram (to-årig) 
• Delegeringsreglement  
• Prosedyrer for arbeidet i Vest-Telemarkrådet (fastsett 13. mars 2013) 
• Vedtekter  
• Vedtekter for Telemark utviklingsfond (TUF) 

Det var handsama nytt delegeringsreglement for arbeidet i Vest-Telemarkrådet på møte i Vest-
Telemarktinget 5. desember 2017. Det nye delegeringsreglementet omfattar både dei organisatoriske og 
økonomiske områda, samt dei gjeldande vedtektene for Vest-Telemarkrådet (VTR). 

Det vart også vedteken nytt arbeidsprogram for 2018-2019 i Vest-Telemarktinget 5. desember 2017.

Vedteke arbeidsprogram for Vest-Telemarkrådet  2016 – 2017. 
 
 
VISJON:    VEST-TELEMARK - EIN LEVANDE REGION 
Vest-Telemark skal vera ein levande region der opparbeidd identitet og kultur vert vidareført 
saman med innovasjon og nyskaping. Gjennom samhandling over kommunegrenser skal vi 
gjere regionen attraktiv for busetnad, arbeid og oppleving.  
 
 
Mål 1 Oppretthalde og auke folketalet og busetnaden i heile Vest-Telemark 
Tiltak: 

• Auke dei unge si sjølvkjensle og tilknyting til distriktet, og stimulere til entreprenørskap 
• Vidareføre arbeidet med utvikling av regionens attraksjonskraft og bulyst. 
• Vidareutvikle Vest-Telemark som ein attraktiv arbeidsmarknadsregion. 
• Stimulere til rekruttering av arbeidskraft 
• Nytte samhandlingsreformen til å få best mogleg helsetilbod i regionen 
• Vidareføre nettverket for vidaregåande utdanning i regionen 

 
Mål 2 Sterk regional samkjensle og styrka Vest-Telemarkidentitet 
Tiltak: 

• Stø opp om kulturtiltak som fremjar kjennskap, identitet og samhandling 
• Vidareutvikle samhandling kring marknadsføringstiltak som fremjar kjennskap til regionens 

kultur og identitet. 
• Legge til rette for godt regionalt samarbeid, herunder elektronisk kommunikasjon og 

informasjonsflyt    
• Stimulere til utvikling av nye offensive informasjonsformer tilpassa prioriterte målgrupper. 
• Etablerere nettverk for viktige regionale institusjonar 
• Auke samhandlinga og kommunikasjonen med dei ulike forvaltningsnivåa 
• Fullføre prosessen rundt kommunereformen i Vest-Telemark 

 
Mål 3 Vidareutvikling og nyetablering av verksemder i Vest-Telemark  
Tiltak: 

• Leggje til rette for næringsutvikling med grunnlag i lokale ressursar 
• Auke tilgangen på risikokapital og offentlege verkemiddel til regionen 
• Styrke og utvikle nærings- og rådgjevingsapparatet i Vest-Telemark,  og vidareføre samspelet 

mellom regionrådet og dei næringsansvarlege i kommunane. 
• Tilrettelegging og utvikling av samhandlingstiltak og næringsklynger, med formål å styrke 

eksisterande næringsliv og stimulere til knoppskyting, nyetablering og innovasjon. 
• Oppretthalde og utvikle kompetansemiljø i regionen. 
• Vidareutvikle den regionale etablerertenesten, gjennomføre Byregionprogrammet og 

samarbeide med næringshagane i regionen også knytt til SIVA  
 
Mål 4 Sikre god infrastruktur i og gjennom Vest-Telemark 
Tiltak: 

• Vidareutvikle felles strategiar for vegutbygging og skape alliansar for desse. 
• Synleggjere regionens transport- og infrastrukturbehov gjennom faktaoppbygging og 

formidling. 
• Arbeide for høgfartsbane over Haukeli 
• Utvikling av regionens breibandsstruktur og mobilsamband. 



Eigarskap, roller og styring  

Tinget, som er det øvste organet, er samansett av 4 representantar frå kvar kommune: Ordførar, 
varaordførar, 1 anna kommunestyremedlem og rådmannen. Det er oppnemnd personlege 
vararepresentantar.  

Tinget har etter vedtektene fylgjande ansvar: 

- Godkjenning av arbeidsprogram og budsjett 
- Godkjenning av årsmelding og rekneskap 
- Fastsetting av godtgjering 
- Handsaming av vedtektsendringar 
- Val mellom anna av regionordførar og regionvaraordførar annankvart år 
- Andre saker etter vedtak i Rådet 

Rådet er samansett av dei 6 ordførarane i regionen med varaordførarane som personlege 
vararepresentantar. Ein av ordførarane vert formelt valt som regionordførar for 2 år i gongen, eit verv 
som går på omgang mellom desse. 

Rådet har normalt 8 møte pr år, og rådmennene har møte- og talerett i rådsmøta.  

Rådet er tillagt fylgjande ansvar: 

- Dagleg drift i samarbeid med administrativ leiing 
- Andre oppgåver etter vedtak 

Styret i Rådet.  Dei 6 ordførarane møtast med jamne mellomrom som ”styre” for § 27-samarbeidet. 
Styret handsamar saker som gjeld ”drift og organisering” og gjev føringar for dagleg leiar, herunder 
stillingsheimlar og økonomiske fullmakter. 

Regionordførar har fylgjande oppgåver: 

- Leie møta i Råd og Ting 
- Fylgje opp gjennomføringa av vedtak gjort i Råd og Ting 
- Inneha arbeidsgjevarfunksjonen i høve til rådsadministrasjonen  

Arbeidsutvalet (AU) er samansett av regionordførar, regionvaraordførar, 1 representant frå 
rådmannsutvalet samt regionrådsleiar. Arbeidsutvalet har som ansvar å drøfte aktuelle saker og fastsette 
sakliste til rådsmøta. 

Administrativ leiing. Dagleg leiar (regionrådsleiar) vert tilsett av Rådet.  

Regionrådsleiar har som oppgåve å organisere rådsmøta og gjennomføre vedtak gjort i desse, 
herunder: 

- Arbeide aktivt i høve til politikarane i regionen 
- Utarbeide uttaler frå regionen 
- Drive med informasjonsarbeid, gjerne gjennom dialog med formannskapa og kommunestyra 
- Samspele med rådmannsutvalet, herunder delta i rådmannsmøta 
- Ha rolle i høve til andre regionale samarbeidstiltak 
- Stå som prosjektansvarleg for aktuelle prosjekt 
- Tilsette moglege medarbeidarar og prosjekttilsette etter heimlar gjeve av styret 
- Søkje å spele på lokal og regional kompetanse ved kjøp av tenester 
- Stå for dagleg drift 
- Utføre faste administrative oppgåver: sekretariatsarbeid, IKT-koordinering, søknader regionale 

tiltak, bidrag til regional utvikling, skjønnsmiddelbruk, felles etablererteneste, informasjon og 
relasjonsbygging i samband med val, vertskap for næringskollegiet, deltaking i aktuelle politiske 
og administrative møte. 

Regionrådsleiar skal vidare halde seg orientert og fylgje med på saker som vedkjem regionen innafor 
fylgjande område: 

- Infrastruktur/samferdsel: veg, bane, breiband 
- Skulestruktur/skuletilbod 
- Næringslivets trong for arbeidskraft 
- Kultur 
- Telemarkskanalen 
- Annan statleg/fylkeskommunal aktivitet 

Forøvrig gjeld styrande dokument med arbeidsprogram, budsjett, delegeringsreglement, prosedyrer og 
vedtekter.  

Styresamansetting av Rådet 2017 

Vedteke av Vest-Telemarktinget 1. desember 2015 

Fyresdal, Erik Skjervagen - Regionordførar  
Kviteseid, Tarjei Gjelstad 
Nissedal, Halvor Homme 
Seljord, Halfdan Haugan 
Tokke, Jarand Felland 
Vinje, Jon Rikard Kleven - Regionvaraordførar 

Møtestadar 
Regionrådet har hatt møte desse stadane i 2017: 

Granvin kulturhus, Seljord 
Veksthuset, Kviteseid 
Kommunehuset på Dalen, Tokke (Tinget) 
Tuftin Fjellgard, Vinje  
Morgedal Hotell, Kviteseid 
Kommunehuset i Treungen, Nissedal 
Best Westeren Karl Johan Hotell, Oslo 
Fyresdal Næringshage, Fyresdal (Tinget) 

Vidareføring av ordninga med skiftande møtestad i kommunane er vedteke i rådsmøte 23. februar 2016. 

Møte i 2017 

Det var til saman 49 saker oppe i Vest-Telemarkrådet 2017. Sakene i 2017 kan oppsummerast som eit år 
med mykje fokus på samarbeid og avtalar mellom kommunene, satsing på infrastruktur og endringar i 
lokalisering av etablerte offentlege tenester. 

Samarbeid og lokalisering 

For å nevne nokon av lokaliseringssakene som har vore oppe i Vest-Telemarkrådet i 2017 kan vi nevne: 

• NAV Vest-Telemark (sak 02/2017, møtet 14. februar) 
• Prosessen rundt antal lensmannskontor i Vest-Telemark (sak 10/2017, møtet 14. mars) 
• Skattekontor ID/banktenester (sak 18/2017, møtet 23. mai) 
• Lokalisering av Mattilsynet (sak 23/2017, møtet 22. august) 
• Organiseringa av domstolane (sak 39/2017, møtet 10. oktober) 

I tillegg vart det jobba med nye samarbeid i prosjektet «Interkommunalt samarbeid i Vest-Telemark», der 
Vest-Telemarkrådet utgjorde lokaliseringsutvalet som tilrådde lokalisering av dei aktuelle samarbeida. 

Som eit ledd i konklusjonen frå kommunereform var det gjennomført arbeid knytt til vurdering av nye 
forpliktande samarbeid i Vest-Telemark. Det var oppe eiga sak på rådsmøtet 14. mars som var ei drøfting 
rundt val av representantar til styret i ulike interkommunale selskap. 

Andre saker 

Av andre saker som har vore oppe i Vest-Telemarkrådet 2017 kan vi nevne eit utval: 

• Drøfting om mogleg etablering av Ungdomsråd i Vest-Telemark 
• Medlemskap i Fjellnettverket 
• Mogleg samarbeid innan arbeidsgjevarkontroll – førespurnad frå Bø kommune 
• Brannvernet – nye krav til drift/opplæring og utstyr 
• Hytterenovasjon, orientering v/Renovest  
• Digitaliseringskonferanse 
• Barnehageplass/skuleplass i andre kommunar 
• Organisering av næringsarbeidet i regionen - fusjon av VTNU og VTN. 
• Orientering frå Telemark Næringshage 

Informasjon 
Alle møta i Vest-Telemarkrådet er opne for ålmenta, og i møta har det vore fast deltaking frå Vest-
Telemark Blad (VTB). På denne måten har sakene og diskusjonane i møta fått god mediedekning. 

Alle saksdokumenta er lagt ut på nettsidene til Vest-Telemarkrådet før møta, slik at interesserte har hatt 
høve til å sette seg inn i sakene. 

Meir informasjon 

Vest-Telemarkrådet hadde ein klar informasjonsstrategi i 2015, og denne er vidareført i 2016 og 2017. 
Trongen for informasjon om kva som skjer i dei ulike samarbeidsselskapa er stor, og sjølv etter at 
administrasjonen i Vest-Telemarkrådet informerte i fleire møte og har blitt flinkare til å legge ut 
informasjon på nett - ser ein fortsatt trong for meir informasjon. Ein må erkjenne at det som var godt 
nok tidlegare, ikkje lenger er tilstrekkeleg for å informere om samarbeidet i Vest-Telemark. Konklusjonen 
er at ein må sjå nærare på korleis ein kan auke kjennskapen om pågåande samarbeid også i tida som 
kjem. Dette arbeidet har også vore fokus for administrasjonen i 2017, men det er fortsatt mykje å hente 
på å gjennomføre meir informasjonsarbeid. 

Mediadekning 
Det har ikkje vore systematisk registrering av talet på oppslag i media i 2017, men antal oppslag har 
vore betydelege. Mykje av merksemda har kome gjennom Vest-Telemark Blad, som deltek fast på møta i 
Vest-Telemarkrådet. 

Informasjon i kommunane 

Det er arbeidd med å informere dei enkelte kommunane om verksemda i Vest-Telemarkrådet. Det er 
utarbeidd presentasjon i samspel med rådmennene knytt både til folkevaldopplæring og som 
presentasjon i kommunestyremøta. Ein har fleire gonger peika på at ein kunne sjå på rapporteringa i 
Midt-Telemarksamarbeidet, som har i oppgåve å rapportere på dei interkommunale samarbeida sine i 
årsmeldinga. Det er ikkje gjort vedtak om ein slik modell, og administrasjonen i Vest-Telemarkrådet 
inviterer seg på besøk i kommunane etter som dei sjølve ynskjer informasjon om det interkommunale 
samarbeidet. 

Digital dialog 
Framtida er meir digital, og administrasjonen i Vest-Telemarkrådet har også i 2017 lagt vinn på å endre 
informasjonsrutinane. Arbeid vert rapportert løpande på bloggen på vt-radet.no, og informasjon vert delt 
slik at ein kan «google» å finne relevant informasjon frå samarbeidet. Ein har fortsatt mykje ugjort på 
dette området, og har førebels ikkje funnet nokon alternativ dialog utover telefon og e-post (har ikkje 
chat eller liknande). Vest-Telemarkrådet har ikkje eiga facebook-side, og sida knytt til regional 
informasjon Vest-Telemark.no. Det er forøvrig eit tett samarbeid mellom dei webansvarlige i kommunene 
der Vest-Telemarkrådet sin administrasjon deltek og fungerer med støttefunksjon. Det er truleg rom for 
nye løysingar knytt til samspel mellom kommunane, Vest-Telemarkrådet og øvrige regionale samarbeid 
innanfor digital kommunikasjon ein bør være merksam på i tida framover. 

Som eit ledd i arbeidet, er det i 2017 etablert både ny kulturkalender og ny næringskalender og 
synleggjering av interkommunalt arbeid på kommunesidene. Dette er viktig fellesarbeid for 
informasjonsflyten til besøkande og innbyggjarar i heile regionen. 

Prosedyrer 
Administrasjonen i Vest-Telemarkrådet deltek i møta i rådmannsutvalet. Det er også ei fast 
samarbeidsgruppe beståande av dei næringsansvarlege i regionen som møtast same dag som 
arbeidsutvalet. Dette for å sikre samspel rundt aktuelle næringssaker i regionen og god forankring i 
kommunane.  

Aktive prosjekt i 2017 
• Etablerarkontoret i Vest-Telemark 
• IKT-tiltak i Vest-Telemark 
• Tellus-forum 
• Tilskuddsportalen.no 
• Etablering av kulturkalender 
• Vest-Telemarkkonferansen og yrkesmessa på Dalen 
• Tilskot til vest-telemarkbrosjyra (reiselivssamarbeid) 
• Webforum - nettsamarbeid 
• Endringsprosessar og interkommunalt samarbeid i Vest-Telemark 
• Byregionprogrammet (ByR) 
• Fjellnettverket  
• Forprosjekt knytt til etablering av landbasert fiskeoppdrett i Vest-Telemark 
• Velferdsteknologi 
• Spesialundervisning i skulen, forprosjekt 
• Lyntogforum (medlemskap) 
• Lokalmat i fjell-Telemark (forstudie) 
• Klyngesamarbeid for entreprenørskap i grunnskulen. 

Samarbeid 
- Nettverksgruppe for Vidaregåande skule. 
- Næringskollegiet i Telemark (i regi av TFK) 
- Næringskollegiet i Vest-Telemark (formalisert nettverksgruppe) 
- Reiseliv med Vest-Telemarkbrosjyra 
- Referansegruppa i organisering av reiselivet i Telemark (avsluttande fase 2017) 
- Fjellnettverket og Østlandsforsking 
- Diakoni i VT, og pilgrimsvegen 
- Arbeidet med kommunale nettsider og synlegheit (webredaktør og bygdelivsmeklar) 
- Rådmannskollegiet 
- Webforum (nettverksgruppe) 
- Nettverksgruppe for kollektivtrafikk 
- Nettverk for infrastruktur 
- Nettverksmøte med Fylkesmannen og regionrådssekretærane i Telemark 
- Styringsgruppa for Telemark Online 

Årsrekneskap 2017 

Til handsaming i Vest-Telemarktinget 24.04.2018 

Vest-Telemarkrådet, Kviteseidgata 18, 3850 Kviteseid 
Tlf: 402 38 178, aa@vest-telemark.no, www.vt-radet.no 

Org. nr: 975.476.588































Vest-Telemarktinget                                                                                   Møte 24. april 2018  
 
 
 
 
 
Sak  05/2018  Val av revisor 
 
 
Vest-Telemarkrådet har over tid nytta Telemark Kommunerevisjon IKS som revisor for si 
verksemd. Vi foreslår at denne ordninga held fram også for rekneskapsåret 2018. 
 
 
Forslag til vedtak:  Telemark Kommunerevisjon IKS vert vald som revisor for 

rekneskapsåret 2018. 
 



Vest-Telemarktinget                                                         Møte 24. april 2018  
 
 
 
Sak 06/2018   Orienteringssaker 
 
 

1. Samferdsel  
 
Børge Skårdal, dagleg leiar i Haukelivegen AS, er invitert for å gi ei orientering  om 

• Status E 134,  R 41 og R 36 
• Rullering av Nasjonal Transportplan  

 
 

2. Digitalisering 
 

Digitalisering har eit sterkt auka fokus i offentleg sektor, og vil truleg spele ei betydeleg rolle 
i kommunanes omstillingsarbeid og tenesteleveranse i åra framover. 
 
Vest-Telemarkrådet vedtok i møtet 13. mars i sak 2018/10 fylgjande:  
 

Vest-Telemarkrådet ser digitalisering som ei felles utfordring alle kommunane vil tene 
på å samarbeide om og stør innstillinga frå rådmannsutvalet også om val av 
organisering. Saka sendast til kommunane for handsaming med målsetting om å starte 
felles samarbeid på digitalisering i tråd med framlagte disposisjon1. 

 
I samband med at kommunane no skal handsame det planlagte fellesarbeidet med 
digitalisering i Vest-Telemark, er ein fagperson invitert til å gi ei orientering om betydninga 
av ei slik satsing.  
 
 
 
 

                                                
1 . Les meir om saka her: http://www.vt-radet.no/2018/04/04/kommunane-handsamer-
sak-felles-samarbeid-pa-digitalisering/) 

